
Nod y canllaw hwn
yw’ch arwain trwy’r
gwaith cadwraeth y
mae’n ddiogel i chi ei
wneud eich hunan
a’ch helpu i
benderfynu pryd i
ddefnyddio swyddog
cadwraeth.

J

Cadwraeth Ymyrrol

Sylfaenol

Cyfrol gymar i Sut i Lwyddo, Gofalu am Gasgliadau

1. Cyflwyniad

Gellir defnyddio’r gair ‘cadwraeth’ wrth
s6n am amgueddfeydd a’r amgylchedd
naturiol a gall fod yn anodd gwybod ym
mha ystyr mae pobl yn ei ddefnyddio.

Mewn amgueddfeydd, ceir dwy wedd
ar gadwraeth. Cadwraeth ataliol neu
ofal am gasgliadau yw’r naill. Y nod yw
ceisio rheoli gwahanol ffactorau er
mwyn atal neu leihau effeithiau
dirywiad o ddydd i ddydd. Cadwraeth
ymyrrol yw’r llall. Dyma’r broses o
sefydlogi, glanhau neu gynnal
gwrthrychau er mwyn sicrhau eu bod
yn goroesi ac er mwyn hwyluso’r
broses ddehongli heb gael gwared a'r
dystiolaeth o’u gorffennol. Cadwraeth
ymyrrol yw maes y canllaw hwn.

Pwy ddylai wneud gwaith cadwraeth ar
wrthrych? Mae’n dibynnu ar gyflwr y
gwrthrych a lefel y driniaeth sy’n
angenrheidiol. Swyddog cadwraeth
yw’r dewis naturiol — un sydd ag
achrediad proffesiynol trwy’r Sefydliad
Cadwraeth (Icon) os oes modd.
Gwaetha’r modd, ychydig o arian, os o
gwbl, sydd gan lawer o amgueddfeydd
i’'w sbario ar gyfer gwaith cadwraeth.
Nod y canllaw hwn yw’ch arwain trwy’r
gwaith cadwraeth y mae’n ddiogel i chi
ei wneud eich hunan a’ch helpu i
benderfynu pryd i ddefnyddio swyddog
cadwraeth.

Mae'r llawlyfr byr hwn yn berthnasol i
gant a mil o ddeunyddiau a geir yng
nghasgliadau amgueddfeydd ac felly
dylech ddarllen y nodiadau ar gyfery
deunydd penodol yr ydych yn gweithio
arno cyn dechrau ar unrhyw driniaeth.
Mae gwybodaeth ddefnyddiol i'w
gweld yn adran ‘How to care for ...
gwefan Icon: http://www.icon.org.uk,
ac yn nodiadau Sefydliad Cadwraeth
Canada (CCl) yn adran adnoddau:
https://www.cci-icc.gc.ca

2. Asesu Gwrthrych

Cyn gwneud gwaith ar wrthrych neu,
yn wir, cyn penderfynu a oes angen
gwneud gwaith arno, mae’n bwysig
iawn ei asesu. Fel hyn, byddwch yn dod
i’'w nabod ac yn gweld ym mha gyflwr y
mae. Dylech fod yn gallu gweld a yw’r
gwrthrych yn fudr neu wedi’i difrodi ac
a oes gwaith wedi’i wneud arno o’r
blaen. Mae hon yn broses eithaf syml
ond mae’n cymryd tipyn o amser.
Efallai yr hoffech lunio rhestr wirio i'ch
helpu i ystyried yr un materion bob tro.
Gallwch ddefnyddio’r asesiad hwn gyda
gwrthrychau sy’n cael eu derbyn i'r
casgliad a rhai sy’n cael eu rhoi ar
fenthyg.

Ar ddiwedd yr asesiad, dylech fod wedi
penderfynu a yw’n briodol i chi wneud
y gwaith ynteu a oes angen swyddog
cadwraeth.

Canllawiau ar gyfer cynnal asesiad o
gyflwr:

e Cyn dechrau ar yr asesiad,
darllenwch y gofnodion y gwrthrych.
Dylai’r rhain ddangos a oes gwaith
wedi’i wneud arno yn y gorffennol ac
ym mha gyflwr roedd y gwrthrych
pan gyrhaeddodd yr amgueddfa.

» Paratowch fan gweithio addas sydd

a: golau da fel y gallwch weld y

gwrthrych cyfan yn glir; awyru da,

rhag ofn y byddwch yn defnyddio
cemegion, fel toddyddion; system

ddiogelwch dda rhag ofn y bydd raid i

chi adael y gwrthrych yno am gyfnod

yn ystod y broses drin. Mae’n well
peidio a defnyddio ystafell lle mae
bwyd a diod yn cael eu paratoi neu
eu bwyta, fel cegin neu ffreutur, nac
un y mae staff ac ymwelwyr yn mynd

a dod iddi, fel swyddfa.

Ystyriwch ofynion trafod y gwrthrych.

A yw’n gallu cynnal ei bwysau ei

hunan neu a oes angen rhoi papur

sidan di-asid, Plastazote, clustogau

etc i’'w ddal? A allwch chi ei symud a’i



godi ynteu a oes angen rhywun i'ch
helpu? Os oes raid i chi ei symud i
rywle arall i'w archwilio, gofalwch ei
bacio’n iawn fel na chaiff ei ddifrodi
wrth ei symud.

Argymbhellir eich bod yn gwisgo
menig wrth drafod y gwrthrych.
Efallai y bydd yn fudr neu wedi’i
halogi neu efallai y bydd ganddo
ymylon miniog. Felly mae’n bwysig
amddiffyn eich dwylo. Os yw’n
wrthrych mawr, trwm, gwisgwch
fenig rigiwr. Os yw’n wrthrych llai,
fel twlsyn, arwydd hysbysebu neu
degan, gwisgwch fenig teneuach.
Erbyn hyn, mae llawer o
amgueddfeydd yn defnyddio menig
nitril yn hytrach na rhai cotwm am eu
bod yn ffitio’n dynnach. Mae hyn yn
golygu eich bod yn gallu teimlo’n well
trwyddynt ac na fyddant yn bachu ar
bethau garw neu lac. Os oes gany
gwrthrych arwyneb hawdd i'w
niweidio e.e. marmor gwyn, metal
gloyw, goreurad, lacr, brithwaith etc,
bydd gwisgo menig yn ei amddiffyn
rhag eich dwylo. Gall eich bysedd
ysgythru arwynebau metal a gall
olew a saim naturiol o’ch croen
staenio deunyddiau eraill a gwneud i
fetalau gyrydu’n gynt.

Edrychwch ar y gwrthrych cyfan —a
yw’n fudr, wedi torri, wedi’i gyrydu,
wedi cracio, wedi’i ddifrodi gan bla,
wedi’i anffurfio? A oes darnau ar
goll? A yw wedi’i addasu yny
gorffennol neu a oes rhywbeth wedi’i
ychwanegu ato? A oes tystiolaeth ei
fod wedi’i drwsio yn y gorffennol? A
oes tystiolaeth hanesyddol i ddangos
i beth roedd y gwrthrych yn cael ei
ddefnyddio?

Edrychwch yn agosach ar y pethau
hyn a nodwch yn fanwl beth yw’r
difrod. Ceisiwch beidio a defnyddio
termau cyffredinol fel ‘iawn’/‘fine’,
oherwydd gall fod yn anodd cofio yn
union beth oedd yr ystyr pan
edrychir ar y gwrthrych wedyn.
Defnyddiwch dermau syml i
ddisgrifio’r difrod fel ‘dolen ar goll’
neu ‘crac ar yr ochr dde’. Mae hyn yn
golygu nad oes dryswch ynghylch yr
hyn rydych yn ei gofnodi.

Rhestrwch bob math o ddifrod, hyd
yn oed os yw’n fychan iawn — dylech
gynnwys craciau trwch blewyn a
smotiau o rwd.

* Os yw'r gwrthrych wedi’i wneud o
wahanol ddeunyddiau neu wahanol
rannau, ceisiwch edrych ar bob
deunydd neu ran ar wahan. Cofiwch
edrych o dany gwrthrych a’r tu
mewn iddo. Gall tortsh fod yn
ddefnyddiol i wneud hyn.
Cofnodwch beth a welwch. Tynnwch
fraslun i ddangos lle mae’r difrod neu
gwnewch nodiadau ar ffotograffau.
Mae lluniau digidol yn hwylus iawn
ar gyfer hyn.
e Os yw'r gwrthrych mewn cyflwr
ardderchog, nodwch hynny. Efallai y
gallech nodi nad oes difrod i’'w weld.

Ar 6l asesu’r gwrthrych, bydd angen i
chi benderfynu a oes angen gwneud
gwaith arno. Bydd gwybod beth y
bwriedir ei wneud &’r gwrthrych yn
help i wybod sut i’'w drin. Os bwriedir
ei arddangos, efallai y byddwch am
iddo edrych ar ei orau ond, os yw’n
aros yn y storfa, efallai y bydd yn
ddigon sicrhau ei fod yn sefydlog.

Os yw’r gwrthrych yn fudr ond yn
sefydlog fel arall, efallai y
penderfynwch nad oes angen gwneud
dim arall. Os dewch i'r casgliad fod y
difrod yn debygol o waethygu neu os
yw’r gwrthrych yn anodd ei ddeall
oherwydd ei fod yn fudr, wedi’i ystumio,
wedi’i ddifrodi ac ati, efallai y bydd
angen rhyw fath o waith cadwraeth.
Bydd faint o waith a wneir yn dibynnu
ar y driniaeth y mae ar y gwrthrych ei
hangen a’r arian sydd ar gael.

Dylai unrhyw waith cadwraeth
warchod hanes y gwrthrych, ni ddylai
dynnu unrhyw orffeniad na darnau yn
ddiangen ac, mewn egwyddor, dylai fod
modd ei ddad-wneud. Fodd bynnag,
dylem weithio ar y dybiaeth na ellir
dad-wneud unrhyw driniaeth yn llwyr
ac nid yw bob amser yn bosibl adfer y
gwrthrych i’r cyflwr yr oedd ynddo cyn
y driniaeth, e.e. allwch chi ddim rhoi’r
baw yn 6l! Fodd bynnag, dylai fod
modd tynnu unrhyw ddeunyddiau
cadwraeth sy’n ofynnol ar gyfery
driniaeth heb wneud difrod i'r
gwrthrych. Er enghraifft, dylai fod
modd tynnu glud a ddefnyddir.

Mae’n bwysig nodi y gall gwella’r
amgylchedd, yr amodau storio neu’r
deunydd cynnal fod yn fwy buddiol na
gwaith cadwraeth uniongyrchol.

Casgliadau Cadwraeth Ymyrrol Sylfaenol 4

Ni ellir dad-wneud
unrhyw driniaeth yn
llwyr ac nid yw bob
amser yn bosibl adfer
y gwrthrych i’r cyflwr

yr oedd ynddo cyny
driniaeth. j

3. Pan fydd Arnoch Angen
Swyddog Cadwraeth. ..

Ar 0l asesu’ch gwrthrych, mae’n bwysig
penderfynu a yw’n ddiogel ceisio
gwneud y gwaith cadwraeth eich
hunan, neu a oes arnoch angen
swyddog cadwraeth. Os yw triny
gwrthrych y tu hwnt i'ch gallu, eich
gwybodaeth a’ch profiad chi, yna mae
angen swyddog cadwraeth.

Gall swyddogion cadwraeth gynnig
nifer o driniaethau i wrthrych yn
dibynnu faint o waith cadwraeth y mae
angen ei wneud (e.e. storio, arddangos
neu gludo), y gyllideb a’r amser sydd ar
gael. Os rhoddwch friff manwl i'r
swyddog cadwraeth am gyflwry
gwrthrych a gofynion ei drin, gall roi
dyfynbris gan gynnwys nifer o wahanol
driniaethau posibl wedi’i lunio’n
bwrpasol i ateb eich gofynion chi—
bydd hyn yn eich galluogi i ddewis y
driniaeth yr ydych yn dymuno’i chael
ac yn gallu ei fforddio. Peidiwch a bod
ofn trafod gyda’r swyddog cadwraeth
trwy gydol y broses — byddai’'n well
ganddo/ganddi dreulio amser yn
gwneud hyn er mwyn cael cleient
bodlon a diogelu’r gwrthrych.

Yn ogystal, gall swyddogion cadwraeth
gynnig hyfforddiant mewn gwaith

cadwraeth, er enghraifft, diwrnod
ymarferol ar drafod a glanhau gwaith
arian, neu hyfforddiant mewn
defnyddio a rheoli cemegion.

4. lechyd a Diogelwch

Mae’r adran nesaf yn sén am rai
triniaethau cadwraeth. Bydd yn
cyflwyno nifer o ddeunyddiau
cadwraeth cyffredin yn cynnwys
toddyddion a nifer o wahanol
gemegion priodol a ddefnyddir yn aml
gan swyddogion cadwraeth ac sy’n dod
o dan Reoliadau Rheoli Sylweddau
Peryglus i lechyd (COSHH) 2002. Mae
pob toddydd a deunydd cadwraeth yn
gallu bod yn beryglus. Dylech gael
taflen ddata diogelwch deunyddiau
(MSDS) wrth brynu’r deunyddiau
(maent i’'w cael ar y rhyngrwyd os na
chewch un) a dylid defnyddio hon i
greu asesiad COSHH. Mae templed i'w
weld yma: http://www.hse.gov.uk/
nanotechnology/coss-assessment-
form.doc. Mae’r asesiadau hyn yn
dangos i chi sut i ddefnyddio’r
deunyddiau’n ddiogel a sut y gallwch
leihau’r perygl i'ch iechyd chi a’r bobl
o’ch cwmpas. Mae’r gweithdrefnau hyn
yn cael eu rheoleiddio.



Mae rheolau sylfaenol y dylech eu dilyn
wrth ymdrin & thoddyddion a
chemegion er mwyn lleihau’r perygl
i‘ch iechyd:

° Gwisgo menig.

* Gwisgo masg wyneb addas i‘ch
gwarchod rhag mygdarth cemegol,
fel toddyddion, a gronynnau a
gynhyrchir gan driniaeth, fel llwch.

¢ Gweithio mewn ardal sydd wedi’i
dynodi ar gyfer trin gwrthrychau, sy’n
ddiogel ac wedi’i hawyru’n dda, gan
osgoi ardaloedd lle mae pobl yn

gweithio, yn paratoi bwyd ac yn bwyta.

* Gwisgo ffedog neu gobt labordy i
warchod eich dillad.

e Clymu’ch gwallt yn 6l a thynnu
gemwaith mawr neu emwaith sy’n
hongian.

e Sicrhau bod eich traed wedi’u
hamddiffyn yn ddigonol. Nid yw
sandalau bysedd agored yn addas ar
gyfer gwaith cadwraeth.

Cadwch boteli a chynwysyddion
toddyddion wedi’u cau a chadwch
ychydig yn unig ar y bwrdd gweithio
ary tro. Dylai symiau mawr o
doddyddion gael eu cadw mewn
ardaloedd diogel sydd wedi’u hawyru’n
dda, mewn cypyrddau gwrth-dan os
oes modd.

Gofalwch ddefnyddio cynwysyddion
addas — nid yw hen jariau bwyd a diod
yn addas ar y cyfan: poteli cemegion
sydd orau, ond mae poteli a jariau
gwydr sydd wedi’u cynllunio ar gyfer
olew a phiclau yn dderbyniol — a
labelwch nhw’n glir. Mae gwahanol
fathau o doddyddion di-liw yn edrych
yn debyg iawn i'w gilydd. Mae poteli
labordy gwydr a chaead glas fel y rhai
a werthir gan y cyflenwr offer
labordy, Scientific and Chemical
Limited, yn ddelfrydol i gadw
toddyddion a glud.

Sylwch fod angen asesiad MSDS a
COSHH ar bob deunydd a ddefnyddir
yng nghyd-destun gwaith. Mae hyn yn
cynnwys dwr a deunyddiau bob dydd
fel hylif golchi llestri. Efallai bod hyn yn
ymddangos yn rhyfedd ond y bwriad
yw sicrhau bod yr amgylchedd yny
gwaith yn ddiogel i bawb.

5. Glanhau

5.1. Cyflwyniad

Os penderfynwch wneud y driniaeth,
mae’n bwysig cofio y dylech stopio os
byddwch yn teimlo’n ansicr mewn
unrhyw ffordd yn ystod y broses. Os
yw’r gwrthrych yn ymddangos yn
wannach na’r disgwyl, os na fyddwch yn
hyderus i barhau neu os bydd gennych
ryw bryder am y driniaeth rydych wedi’i
dewis, rhowch y gorau iddi a gofyn i
swyddog cadwraeth am gyngor. Mae’n
well bod yn ddiogel na difaru.

Yn aml, gall rhywbeth edrych yn hollol
wahanol ar 6l ei lanhau ac efallai mai
dyna’r cyfan y bydd angen ei wneud.
Mae dau brif fath o lanhau:

 Dulliau sych sy’n defnyddio brwshys,
dwsteri, sugnwyr llwch a sbyngau
mwg. Mae’r rhain yn tynnu baw a
llwch rhydd.

Dulliau gwlyb sy’n defnyddio
glanedyddion, dwr a thoddyddion
eraill. Mae’r rhain yn tynnu baw sydd
wedi glynu ar yr wyneb ac na ellir ei
dynnu gan ddefnyddio dulliau sych.
Yn ogystal &’r dulliau hyn, gallwch
bolisho gwrthrych. Yn achos
metalau, mae hyn yn cyfeirio at
ddefnyddio dulliau gwlyb neu sych i
dynnu cyrydiad a/neu afloywder
(gweler adran 6).

Sylwch mai dulliau o lanhau arwyneb
gwrthrychau yw’r holl ddulliau glanhau
a ddisgrifir yn y llawlyfr hwn. Dim ond o
dan gyfarwyddyd swyddog cadwraeth y
dylid defnyddio dulliau trochi.

Dylech bob amser brofi’r dull a
ddewiswch ar ddarn bach anamlwg er
mwyn sicrhau y gall y gwrthrych
wrthsefyll y glanhau ac nad yw’r glanhau
yn gwneud drwg i'r arwyneb. Mae’n
bwysig nodi y gall yr arwyneb amrywio
o’r naill ran i’r llall o’r gwrthrych ac
efallai na fydd yr un driniaeth yn
gweithio dros yr arwyneb cyfan. Felly
mae’n bwysig bod yn wyliadwrus trwy’r
broses gyfan gan na fydd pob arwyneb
ar wrthrych yn adweithio yn yr un
ffordd. Efallai y bydd angen triniaeth
wahanol, yn dibynnu ar yr arwyneb.

Casgliadau Cadwraeth Ymyrrol Sylfaenol 6

Dim ond o dan

gyfarwyddyd swyddog

cadwraeth y dylid
defnyddio dulliau
tanddwr.

J

5.2. Glanhau Sych

5.2.1. Dulliau

Dechreuwch gyda dulliau sych bob
amser. Fel rheol, dulliau sych yw’r lleiaf
tebygol o achosi rhagor o ddifrod i'r
gwrthrych a gellir eu cynnwys mewn
rhaglenni glanhau cyffredinol.

Brwshys

Defnyddir brwshys os oes baw rhydd ar
yr arwyneb, os yw’r arwyneb yn arw
neu os oes arno lawer o dandoriadau.
Fel rheol, mae’n syniad da defnyddio
brwshys wedi’'u gwneud o flew naturiol
gan nad yw hwn yn crafu gan amlaf.
Blew mochyn a blew ceffyl yw’r
mathau mwyaf cyffredin a ddefnyddir.
Mae’n dda cael sawl brwsh o wahanol
fathau o flew a gwahanol feintiau/
fathau gan y gellir eu defnyddio ar
gyfer gwahanol ddeunyddiau a
gwahanol dasgau, e.e. brwsio cerflun
carreg, bocs pren, darn o dacsidermi
neu ffram, ond cofiwch mai dim ond
brwsh meddal y dylech ei ddefnyddio i
lanhau fframiau wedi’u goreuro.

Defnyddiol ar gyfer:

* Glanhau pethau ag addurn wedi’i
fowldio neu ei gerfio.

* Glanhau arwynebau garw neu fregus.

Dull o’u defnyddio:

e Dylai amgarn brwsh (y darn sy’n daly
blew) fod wedi’i rwymo a thap
masgio neu dap ynysu i'w badio fel
na all grafu na difrodi’r gwrthrych.

* Dylid labelu’r brwshys i nodi ar ba
fath o ddeunydd y cant eu defnyddio
(pren, metal etc) a’'u cadw aty
deunydd hwnnw yn unig. Mae hyn
yn help i beidio a difrodi gwrthrych
trwy ei grafu & gronynnau o
ddeunydd arall neu ollwng baw ar
wrthrych arall.

Dylid defnyddio math o flew sy’n
addas ar gyfer y deunydd sydd i'w
lanhau. Dylech ddechrau trwy
ddefnyddio brwsh wedi’i wneud o
flew ceffyl cyn rhoi cynnig ar frwsh
blew mochyn. Mae blew mochyn yn
fwy stiff na blew ceffyl ac felly ddim
ond yn addas ar gyfer arwynebau
gwydn. Gall brwshys bach arlunwyr
fod yn ddefnyddiol.

Dwstiwch o frig y gwrthrych i lawr.
Defnyddiwch symudiad sgubo neu
fflicio ysgafn i godi’r baw oddi ar yr
arwyneb ac oddi wrtho. Fel rheol,
defnyddir brwshys ar y cyd a sugnwyr
llwch gan fod y brwsh yn codi’r baw
a’r sugnwr yn cael gwared ag ef
(gweler yr adran ar Sugnwyr llwch).
Brwsiwch ar hyd y graen (os oes un) i
godi baw o’r cilfachau.

Dylid golchi brwshys ar 6l eu
defnyddio. Defnyddiwch lanedydd
hylif mwyn, fel Stergene neu Boots
Sensitive Skin Laundry Liquid neu
hylif golchi llestri Surcare.

Rhwbiwch y glanedydd i mewn i'r
blew yn ofalus a golchwch y brwshys
o dany tap. Gadewch iddynt sychu’n
naturiol.



Dwsteri

Dylid defnyddio dwsteri di-lint fel nad
ydynt yn gadael ffibrau ar y gwrthrych
nac yn creu llwch. Clwt micro-ffibr sydd
orau i dynnu llwch. Mae i'r rhain wefr
statig bychan sy’n denu ac yn dal y
llwch.

Defnyddiol ar gyfer:

e Tynnu llwch o arwynebau llyfn yn
sydyn ac yn hawdd.

* Glanhau gwrthrychau sy’n cael eu
harddangos, yn enwedig yr
arwynebau llorweddol lle mae llwch
yn casglu.

Wrth lanhau a dwsteri, mae’n bwysig
peidio a difrodi na dinistrio arwynebau
bregus, fel arwynebau lle mae’r paent
yn plisgo neu’r goreurad yn rhydd.

Dull o’u defnyddio:

e Plygwch y clwt i wneud pad tua
maint cledr eich llaw. Rhowch y clwt
ar yr arwyneb rydych am ei lanhau a
defnyddiwch symudiad fflat o’r naill
ochr i’r llall, nid symudiad crwn fel
sy’n arferol wrth ddwstio a pholisho.
Peidiwch a’i ddefnyddio ar
arwynebau garw na rhai sydd wedi’u
difrodi achos gallai’r clwt fachu ac
achosi rhagor o ddifrod.

Daliwch i ailblygu’r clwt er mwyn
defnyddio rhan lan trwy’r amser.
Dylid golchi’r dwsteri pan fyddant yn
fudr. Gellir eu golchi a llaw mewn
glanedydd mwyn, an-ionig fel
Stergene neu Boots Sensitive Skin
Laundry Liquid neu hylif golchi llestri
Surcare neu mewn peiriant golchi.
Peidiwch a defnyddio cyflyrydd
ffabrig gan y gallai adael 6l ar y clwt
acy gallai hwnnw gael ei
drosglwyddo i'r gwrthrych. Gofalwch
rinsio’r dwsteri’'n dda i gael gwared
ag unrhyw lanedydd neu ronynnau
baw sydd ar 6l.

Sugnwyr lilwch

Defnyddir y rhain i dynnu llwch o
wrthrych neu ystafell. Gellir eu
defnyddio ar y cyd & brwshys neu ar eu
pen eu hunain gydag atodion.

Defnyddiol ar gyfer:

» Cael gwared a llwch.

* Glanhau gwrthrychau a phatrymau
wedi’'u mowldio neu eu cerfio ary
cyd a brwshys.

¢ Glanhau tecstilau.

¢ Glanhau ystafelloedd neu orielau.

Dull o’u defnyddio:

» Dylid cadw sugnwyr llwch a
ddefnyddir ar gyfer glanhau
cyffredinol ar wahanirai a
ddefnyddir i lanhau gwrthrychau.
Dylai fod modd amrywio cryfder y
sugno ar sugnwyr llwch a ddefnyddir
i lanhau gwrthrychau. Dylid
defnyddio’r cryfder isaf i ddechrau
nes eich bod yn siwr bod yr arwyneb
yn ddigon gwydn i wrthsefyll sugno
cryfach os bydd angen. Mae sugnwyr
llwch arbennig i'w defnyddio mewn
amgueddfeydd ar gael gan gyflenwyr
nwyddau cadwraeth ond gellir
addasu’r rhan fwyaf o sugnwyr fel y
gallwch amrywio cryfder y sugno
trwy ofyn i beiriannydd sugnwyr
llwch i osod potensiomedr.

Os defnyddir sugnwr llwch gyda
brwshys, dim ond dal y llwch y bydd
y sugnwr yn ei wneud. Dylid
defnyddio’r sugnwr llwch heb atodyn
brwsh a dylid rhoi pen y tiwb yn agos
aty brwsh fel y gellir sgubo’r llwch i
mewn iddo.

Cyn defnyddio’r sugnwr llwch ar
arwyneb gwrthrych, dylid gosod
rhwyd, rhwyllen (gauze) neu ddarn o
hen deits yn sownd dros ben y tiwb a
band lastig rhag ofn i ddarnau o’r
gwrthrych ddod yn rhydd a chael eu
sugno i fag y sugnwr llwch. Bydd
angen newid y rhwyd o bryd i'w
gilydd — gallwch ei thynnu a naill ai
bigo’r llwch oddi arni neu defnyddio’r

sugnwr i sugno’r llwch yn ofalus oddi
ary rhwyd/rhwyllen ac yna’i rhoi yn
0l. Gellir padio peny tiwb a
Plastazote neu ddeunydd tebyg; mae
hyn yn arbennig o bwysig os gallai’r
tiwb ddifrodi’r gwrthrych. Dylech fod
yn ofalus i beidio & rhoi corff y
sugnwr llwch ar y gwrthrych gany
gallai wasgu’r gwrthrych neu ei
ddifrodi mewn ffordd arall.

Dylid sugno’r llwch oddi ar decstilau
trwy sgrin rhag i ffibrau rhydd gael eu
sugno i mewn. Gellir defnyddio net
stiff neu ddefnydd sgrin pryfed i
wneud y sgrin a dylid rhoi tap masgio
dros yr ymylon neu eu tacio wrth
ffram bren. Wrth symud i’r rhan

nesaf o’r gwrthrych y bwriedir
sugno’r llwch oddi arno, mae’n
bwysig eich bod yn codi’r sgrin yn
hytrach na’i llusgo ar draws yr
arwyneb, gan y bydd hyn yn lleihau’r
perygl y caiff y gwrthrych ei ddifrodi.
Mae’n bwysig padio ymylon y sgrin
hefyd.

Os gwelwch ffibrau rhydd neu
ddifrod gormodol cyn, yn ystod neu
hyd yn oed ar 6l y driniaeth, dylech
gysylltu & swyddog cadwraeth
tecstilau i ofyn am gyngor.

Gellir defnyddio’r teclyn lloriau i
lanhau lloriau, waliau a nenfydau.
Byddwch yn ofalus gan fod olwynion
ar rai teclynnau lloriau a gall y rhain



farcio arwynebau sydd wedi’u
paentio.

* Byddwch yn ofalus gyda’r atodion
hyn a chofiwch ddefnyddio’r cryfder
sugno lleiaf i ddechrau gan ei bod yn
hawdd difrodi’r gwrthrych — ac efallai
na fydd y difrod yn amlwg.

o Gellir defnyddio’r teclyn cilfachau i
lanhau’r bwlich rhwng y llawr a’r
bwrdd sgyrtin a’r tu mewn i ddelltiau
awyru (ventilation grills). Gellir
defnyddio’r teclyn clustogwaith fflat
ar decstilau gwydn ond edrychwch i
weld a oes peil neu ffibrau’n rhydd.
Rhaid gwylio rhag i'r sugnwr llwch
daro i mewn i bethau.

* Dyldi golchi sugnwyr llwch o bryd i'w
gilydd, yn cynnwys yr holl bibellau ac
atodion er mwyn sicrhau nad oes
baw a phryfetach yn cael eu
trosglwyddo i bethau neu fannau
eraill. Cofiwch newid yr hidlen HEPA
yn rheolaidd os oes un ar y sugnwr.

5.2.2. Cynhyrchion Glanhau Sych a
Gymeradwyir ar gyfer Cadwraeth

Os yw’r baw i'w weld fel pe bai wedi
glynu’n agosach at yr arwyneb, gall
dulliau sy’n dod i gysylltiad agosach a'r
gwrthrych fod yn effeithiol.

Gellir defnyddio’r dulliau isod ar
arwynebau sefydlog fel carreg, plastr,
crochenwaith sydd heb eu gwydro ond
nad ydynt yn bowdrog, teils a phren yn
cynnwys polychrome nad yw’n
bowdrog.

Sbyngau mwg

Sbyngau yw’r rhain sydd wedi’u
trwytho & chemegion sy’n gweithredu
fel glanedydd sych, trwy fondio & baw
a’i dynnu. Cawsant eu creu’n wreiddiol
i dynnu olion mwg.

Defnyddiol ar gyfer:

* Tynnu baw sydd wedi glynu wrth
arwyneb y gallai toddyddion ei
niweidio.

Dull o’u defnyddio:

e Torrwch ddarn bach o’r sbwng mwg.
Defnyddiwch ef yn sych a’i dynnu’n
ysgafn dros y rhan fudr.

» Gofalwch ddal y gwrthrych yn gadarn
fel nad yw’r glanhau yn ei rwygo na’i
grychu.

e Trowch y darn sbwng wrth iddo

faeddu a golchwch ef ar 6l ei
ddefnyddio. Gellir eu defnyddio sawl
gwaith.

* Gallwch dorri’r sbwng mwg yn
ddarnau llai i’'w defnyddio ar
arwynebau lle bo hynny’n addas.

Os bydd yr arwyneb
yn cymylu neu’n
newid lliw neu os
bydd lliwiau’n symud,
os daw’r got uchaf i
ffwrdd neu os bydd
unrhyw newidadau
negyddol eraill,
peidiwch a pharhau.
Cofiwch na allwch chi

roi’r hyn a dynnwch

Rhwbwyr

Gallwch ddefnyddio rhwbwyr yn yr un
ffordd a sbyngau mwg —ond ar
arwynebau caled yn unig. Rhwbwyr
plastig yw’r rhai mwyaf defnyddiol —
gall rwber naturiol adael 6l ar yr
arwyneb. Defnyddiol i godi marc pensil
oddi ar gerflun.

5.3. Glanhau Gwlyb

n ol.
5.3.1. Dulliau Glanhau Gwlyb y

Os nad yw dulliau sych yn cael gwared
a llawer o faw neu os yw’n ymddangos
bod baw yn dal i lynu wrth yr arwyneb,
gall dulliau gwlyb fod yn fwy effeithiol.
Fodd bynnag, mae’n bwysig cysylltu a
swyddog cadwraeth os nad ydych yn
siwr beth i’'w wneud. Mae’n bwysig
nodi bod rhai peryglon ynghlwm wrth y
dulliau hyn: mae toddyddion yn
gweithio trwy dreiddio trwy’r haen
uchaf gan naill ai feddalu neu
chwyddo’r haen honno. Gallai hon fod
yn haen o faw wedi’i gywasgu neu’n
faw wedi suddo i mewn i arwyneb
farnais. Gallai hyn dynnu’r got ar
wyneb y gwrthrych, gallai lliwiau redeg
a gallai’r gwrthrych ddechrau cyrydu.

Profwch eich toddydd ar ddarn bach,
anamlwg i ddechrau. Arhoswch i’r darn
hwnnw sychu’n llwyr ac yna
archwiliwch yr arwyneb. Os bydd yr
arwyneb yn cymylu neu’n newid lliw
neu os bydd lliwiau’n symud, os daw’r
got uchaf i ffwrdd neu os bydd unrhyw
newidiadau negyddol eraill, peidiwch a
pharhau. Cofiwch na allwch chi roi’r
hyn a dynnwch yn 6l.

Ni ddylid defnyddio dull gwlyb i
lanhau papur, darluniau olew na
thecstilau os na fydd y gwaith yn cael
ei wneud neu ei gyfarwyddo gan
swyddog cadwraeth profiadol. Ni
ddylid defnyddio unrhyw doddydd
heblaw dwr i lanhau rhai mathau o
ddeunyddiau a gwrthrychau ac ni
ddylid defnyddio dull gwlyb i’'w

Os ewch ati’n rhy frwd
i lanhau, gallech
dynnu gorffeniad
gwreiddiol yr arwyneb
a gallai olygu nad yw’r
gwrthrych yn edrych

bellach.

yn hanesyddol

glanhau o gwbl heb ofyn i swyddog
cadwraeth am gyngor. Mae’r rhain yn
cynnwys pren wedi’i farneisio neu ei
baentio, arwynebau lacr, arwynebau
mandyllog fel cerrig, esgyrn ac ifori a
sbesimenau astudiaethau natur.

Mae dulliau gwlyb yn cyfeirio at bob
techneg sy’n gwlychu’r arwyneb. Gellir
defnyddio dwr a thoddyddion eraill ary
cyd neu ar eu pen eu hunain a gellir eu
defnyddio gyda glanedydd (un anionig
os oes modd) neu hebddo. Ary cyfan,
mae swyddogion cadwraeth yn
defnyddio Synperonic A7 ond gellir
defnyddio unrhyw lanedydd anfiolegol,
mwyn fel Boots Sensitive Skin Washing
Up Liquid neu Surcare Washing Up
Liquid. Mae’n bwysig iawn profi ar
ddarn bach anamlwg o’r arwyneb cyn
ei ddefnyddio ar y gwrthrych cyfan. Os
byddwch yn defnyddio glanedydd,
gofalwch dynnu pob mymryn o’r
glanedydd ar y diwedd & dwr a/neu
doddyddion, gan ddibynnu ar yr
arwyneb.

Meddyliwch yn ofalus am y canlyniad
yr ydych yn dymuno’i gael cyn dechrau
glanhau.

Gofalwch beidio a gor-lanhau. Os
ewch ati'n rhy frwd i lanhau, gallech
dynnu gorffeniad gwreiddiol yr
arwyneb a gallai olygu nad yw’r
gwrthrych yn edrych yn hanesyddol
bellach. Mae’n bwysig dweud yma y
gall fod arwyddocad hanesyddol i faw
a difrod ar wrthrych ac y gellid colli’r
agwedd bwysig hon trwy drin y
gwrthrych i gael gwared a nhw. Gallai
hyn gynnwys glanhau olion bwyd o
lestr hynafol neu gael gwared a gwaith
trwsio hanesyddol. Mae lefel y glanhau
yn dibynnu ar gyd-destun y gwrthrych
a dylid holi curadur os oes angen
cyngor. Bydd eich ymwelwyr yn
awyddus i gael ymdeimlad o hanes 'y
casgliadau a arddangosir, felly ceisiwch
beidio & chael gwared a hynny’n llwyr.

5.3.2. Toddyddion a Gymeradwyir
ar gyfer Cadwraeth

Mae swyddogion cadwraeth wedi’u
hyfforddi i adnabod deunyddiau ac i
asesu arwynebau’r gwrthrychau y
maent yn eu trin. Mae hyn yn cynnwys

adnabod haenau addurnol fel paent,
laceri neu farnisiau, yn ogystal a
haenau sydd wedi ffurfio o ganlyniad i
ddirywio, a dyddodion fel baw, llygredd
neu staen. Mae eu hyfforddiant a’u
gwybodaeth yn helpu swyddogion
cadwraeth i benderfynu pa doddyddion
neu gyfuniad o doddyddion sy’n addas
i'w defnyddio ar arwyneb neilltuol, aci
drefnu’r driniaeth yn unol a hynny.
Defnyddiwch eu gwybodaeth a
chysylltwch a nhw i ofyn am
hyfforddiant neu gyngor.

Mae pob toddydd yn glanhau, yn
meddalu ac yn toddi haenau o faw,
gorffeniadau arwyneb ac unrhyw lud
sydd wedi’i ddefnyddio wrth wneud y
gwrthrych. Felly trefnwch hyfforddiant
a byddwch yn ofalus.

Mae angen cynllun iechyd a diogelwch
pendant bob amser ar gyfer storio, trin
a defnyddio’r toddyddion hyn, yn
ogystal & ffurflenni COSHH wedi’u
llenwi, rhag achosi niwed i’r rhai sy’n
gweithio yn yr amgueddfa aci’r
gwrthrych ei hunan. Dilynwch y ddolen
yn adran 4 i gael templedi o
ddogfennau COSHH.

Dull o’u defnyddio:

Fel rheol, defnyddir dulliau gwlyb trwy
roi’r toddydd ar y gwrthrych a swabiau
cotwm. Gall hwn fod yn ffon gwlan
cotwm wedi’i brynu neu’n swab wedi’i
rolio & llaw. Wrth rolio & llaw, gallwch
wneud swabiau o’r union faint a
ddymuwch ac mae’n rhatach na phrynu
ffyn gwlan cotwm. Maent yn well hefyd
gan fod darn plastig mewn ffyn gwlan
cotwm a allai doddi yn y toddyddion a
ddefnyddir.

* Dylid rhowio swabiau ar draws yr
arwyneb.

Dylid taflu swabiau cyn gynted agy
maent yn fudr — peidiwch a rhoi
swab yn 6l yn y toddydd ar 6l ei
ddefnyddio.

Os defnyddir glanedydd, dylid rinsio’r
gwrthrych trwy fynd dros y darn a
lanhawyd gyda swab o doddydd
plaen i gael gwared a’r glanedydd.
Dylid taflu swabiau, ac unrhyw
ddeunyddiau eraill a ddefnyddir gyda
thoddyddion, i gynhwysydd fel y gall
y toddydd anweddu’n araf mewn lle
wedi’i awyru’n dda. Gallwch

ddefnyddio jar swabiau — wedi’i
gwneud o bot jam a thwll yn y caead
—neu gan diod gwag. Gwthiwch y
swab i mewn i’r twll a thynnu allan
yn erbyn ymyl y twll. Mae hyn yn
tynnu’r swab i ffwrdd. Rhaid talu ffyn
gwlan cotwm parod yn gyfan. Pan
fydd y toddydd wedi anweddu’n
llwyr, gallwch roi’r swabiau mewn
bin.

Dyma’r toddyddion a ddefnyddir amlaf
ar gyfer cadwraeth:

Dwr

Dyma’r toddydd a ddefnyddir amlaf a
dylid dechrau gyda dwr bob amser
wrth brofi toddyddion. Mae’n doddydd
cryfach o lawer nag a dybir a bydd yn
cael gwared a’r rhan fwyaf faw neu o
leiaf yn ei leihau. Os oes modd,
defnyddiwch ddwr wedi’i
ddadioneiddio neu ddwr distyll gan na
fydd y rhain yn gadael olion mwynau
ar arwyneb y gwrthrych. Mae’r rhain
ar gael yn hwylus o siopau fel

Halfords, gorsafoedd petrol neu
archfarchnadoedd eithaf mawr.

Defnyddiol ar gyfer:

¢ Glanhau gwrthrychau a thynnu baw
o arwynebau cywrain.

e Tynnu glud organig, yn enwedig 0’i
ddefnyddio mewn powltis gwlan
cotwm.

Cofiwch ei brofi ar ddarn bach i
ddechrau cyn ei ddefnyddio ar
arwyneb cyfan gwrthrych.

Gellir glanhau gwydr a’r rhan fwyaf o
grochenwaith gwydrog yn ofalus a
swab llaith. Gofalwch fod unrhyw
addurn o dan yr arwyneb gwydrog
neu’n rhan ohono cyn y glanhau neu
gallai’r swab ei dynnu. Fodd bynnag,
argymhellir triniaethau sych ar gyfer
crochenwaith gwydrog sydd wedi
diraddio’n ddrwg, ei niweidio neu ei
atgyweirio, gwydr sy’n llawn craciau
man a gwydr archaeolegol. Holwch
swyddog cadwraeth os bydd angen
wrth ddelio &’r mathau hyn o bethau.

Poer (cynhwysyn actif: amylas poerol,
sy’n ensym)

Mae poer dynol ar gael yn hwylus ac
mae’n doddydd rhad iawn. Profwch ef
ar ddarn bach anamlwg o’r gwrthrych
cyn ei ddefnyddio. Os gwelwch ei fod
yn ddiogel i'w ddefnyddio ar eich
gwrthrych, gwnewch un swab terfynol
a dwr distyll ar 6l defnyddio poer i'w
lanhau.

Defnyddiol ar gyfer:
* Tynnu baw a llwch.

Aseton

Mae hwn yn anweddu’n sydyn iawn ac
felly mae’n ddefnyddiol ar gyfer pethau
na ddylid eu gwlychu. Profwch ef ar

Casgliadau Cadwraeth Ymyrrol Sylfaenol

Yn 6l deddfwriaeth y
llywodraeth, mae
angen trwydded i
brynu a defnyddio IMS
(Gwirod Methyl
Diwydiannol) ac felly
dim ond swyddog
cadwraeth neu rywun
o dan oruchwyliaeth
swyddog cadwraeth
sy’n cael ei

ddefnyddio.

J

ddarn bach anamlwg cyn ei ddefnyddio
i lanhau gwrthrych cyfan.

Defnyddiol ar gyfer:

e Tynnu olew neu saim.

* Glanhau ymylon sydd wedi torri cyn
gwneud gwaith atgyweirio.

* Tynnu olion rhai mathau o lud.

Gwirod Methyl Diwydiannol (IMS)
(Bydd yr enw’n newid i Alcohol
Diwydiannol wedi’i Ddadnatureiddio
(IDA) cyn hir. Yn 6l deddfwriaeth y
llywodraeth, mae angen trwydded i
brynu a defnyddio IMS (Gwirod Methyl
Diwydiannol) ac felly dim ond swyddog
cadwraeth neu rywun o dan
oruchwyliaeth swyddog cadwraeth sy’n
cael ei ddefnyddio.

Nid yw IMS yn gwylchu cymaint & dwr
ond mae’n anweddu’n arafach nag
aseton. Cofiwch ei brofi ar ddarn bach
o’r gwrthrych cyn ei ddefnyddio.

Defnyddiol ar gyfer:
e Tynnu baw seimllyd.

Gwirod Gwyn

Nid yw’r toddydd hwn yn effeithio ar
gynifer o orffeniadau arwynebau ag
aseton ac IMS, ond gall effeithio ar
arwynebau sydd wedi’u paentio a gall
wneud i sylweddau eraill chwyddo a
thoddi, felly mae’n bwysig ei brofi ar
ddarn bach anamlwg i ddechrau. Mae
iddo aroglau cryf iawn.

Defnyddiol ar gyfer:
e Tynnu saim.

6. Metalau

6.1. Deall Cyrydu ac Arwynebau
sydd wedi Cyrydu

Mae metalau’n dioddef effeithiau
cyrydu, sef pan fydd yr arwyneb yn
dirywio oherwydd adweithiau cemegol
rhyngddo a’r amgylchedd o’i gwmpas.
Mae llawer o wahanol fathau o gyrydu
sy’n effeithio ar wrthrychau mewn
ffyrdd gwahanol. Mae nifer o
gyhoeddiadau defnyddiol ar gael sy’n
dangos sut i adnabod gwahanol fathau
o gyrydu, fel y daflen ddi-dal
ddefnyddiol o Ganada, ‘Rust Never
Sleeps’. Mae llawer o’r cyrydu a welwn
ar arwynebau metal yn sefydlog ac yn

ffurfio haen warchodol ar yr arwyneb, i
ddiogelu’r metal islaw. Yn gyffredinol,
mae lliw pwl ac arwyneb sy’n gyfan ac
nad yw’n plisgo yn golygu bod y
cyrydiad yn anweithredol ac yn
sefydlog. Fel rheol, mae’n well gadael
llonydd i'r haen hon.

Os yw’r cyrydiad yn llachar ac yn rhydd
neu’n bowdrog (gall fod smotiau bach
ohono yn hytrach na phatshyn mawr
hefyd), fel rheol mae’n weithredol a
dylid cymryd camau i atal rhagor o
gyrydiad. Yn aml, mae hyn yn golygu
symud y gwrthrych i fan lle mae’r
lleithder cymharol yn is neu symud
rhywbeth asidig gerllaw, fel plastig sy’n
dirywio. Trwy drin achos y cyrydu,
mae’n llawer mwy tebygol y bydd y
gwrthrych yn para am ei fod yn llawer
llai tebygol o ailddechrau cyrydu.

6.2. Gwaith Cadwraeth ar
Arwynebau Metal

Gall fod llawer o fathau o wrthrychau
metal yng nghasgliad amgueddfa,
wedi’'u gwneud o wahanol aloion, ac
iddynt arwynebau addurnol neu
ddiaddurn. Gall y gwahaniaeth hwn
ddigwydd o fewn un gwrthrych hyd yn
oed. Yn dibynnu ar hanes y gwrthrych
a’r math o fetal, efallai bod yr arwyneb
wedi dirywio ac wedi cyrydu mewn
gwahanol ffyrdd. Er enghraifft, bydd
arwynebau metal hanesyddol wedi
dirywio mewn ffordd wahanol i fetalau
archaeolegol a bydd y cyrydiad ar
fetalau addurnol yn wahanol i’r hyn a
geir ar arwynebau diaddurn. Mae’n
bwysig gwybod y gwahaniaeth hwn er
mwyn penderfynu pa driniaeth y mae’n
ddiogel ei defnyddio. Er enghraifft, ni
fyddai arian archaeolegol yn cael ei
drin yn yr un ffordd ag arian
hanesyddol. Mae’r arwynebau’n
wahanol: gall deunydd archaeolegol
fod wedi dirywio’n fawr. Gellir polisho
arian hanesyddol gan ddefnyddio’r
dulliau a ddisgrifir isod ar yr amod bod
y gwrthrych yn gadarn ac nad yw’r
arwyneb wedi’i lacro.

Os penderfynir bod angen glanhau’r
gwrthrych, dechreuwch bob amser
trwy roi cynnig ar y driniaeth leiaf
ymyrrol, fel glanhau sych (a ddisgrifir
yn adran 5).



Yn achos gwrthrychau cadarn,
diaddurn o haearn a chopr hanesyddol
(e.e. offer o gasgliad amaethyddol)
sydd &’u harwyneb wedi cyrydu acy
penderfynir bod angen cael gwared a'r
cyrydiad, gellir defnyddio gwla ndur
main iawn (gradd 0000) ary cyd a
rhywbeth fel Gwirod Gwyn neu olew
mwynol fel 3in 1. Os oes angen
triniaeth fwy garw, gellir defnyddio’r
gwlan dur gydag Autosol neu bolish
tebyg. Dim ond ar gynnyrch cyrydu ar
fetalau caled fel dur, haearn neu rai
arwynebau aloi copr y dylech
ddefnyddio’r dull hwn. Mae’n bwysig
deall na ddylid defnyddio’r dulliau
crafog hyn ar fetalau meddalach fel aur,
arian neu rai ag arwynebau addurnol.

Polisho

Mae polisho yn ffordd arferol o dynnu
afloywder o arwynebau metal
hanesyddol, ond gall wneud niwed
mawr i wrthrychau — mae polisio bob
amser yn tynnu haen denau o’r
arwyneb a, dros amser, gall hyn arwain
at niwed arwyddocaol, fel treulio
arysgrifau. Mewn rhai achosion, gall
polisho achosi difrod ehangach ac
arwain at dynnu’r arwynebau
addurnol, fel goreuro neu batina, yn
llwyr.

Cofiwch archwilio arwyneb eich
gwrthrych metal; efallai y gwelwch fod
iddo orffeniad lacrog. Gall hyn fod yn
elfen hanesyddol fel a welir ar offer
gwyddonol ac ni ddylid ei dynnu. Os
oes arwyneb lacrog, cysylltwch a
swyddog cadwraeth.

Atal yr afloywder/pylu rhag digwydd
yw’r dull mwyaf effeithiol. Ceisiwch
beidio a thrafod metal wedi’i bolisho
heb fenig — mae marciau bysedd yn
niweidiol iawn. Mae atalyddion
afloywder (tarnish inhibitors) yn dda
iawn am atal afloywder ond mae angen
i’r cas neu’r cynhwysydd storio fod
wedi’i selio’n dda er mwyn i'r atalydd
fod ar ei fwyaf effeithiol. Mae angen ei
newid o bryd i'w gilydd. Mae pa mor
aml yn dibynnu ar lefel y llygryddion yn
yr atmosffer a pha mor dda mae’r
cas/cynhwysydd wedi’i selio. Gellir
storio gwaith arian mewn bagiau
wedi’'u gwneud o ffabrig atal. Mae’r
rhain yn gweithio’n dda iawn dros
flynyddoedd lawer. (Gweler y dolenni
i'r gwefannau)

Defnyddiwch bolish mor anaml agy bo
modd a dim ond pan nad yw’r dulliau
sych a nodir uchod yn effeithiol.
Ychydig iawn o bolish ddylech ei
ddefnyddio a dylid talu’r un faint o sylw
i dynnu’r polish ag i’'w roi. Gellir cadw’r
gwrthrych yn loyw trwy ei rwbio’n
ysgafn a chadach arian (mae hwnnw’n
addas ar gyfer copr a gwaith gloyw nad
yw’n arian ond dylech gadw un arall i'w
ddefnyddio ar waith arian yn unig).
Mae’n fanteisiol hefyd mai ychydig o
afloywder a geir ac felly na fydd angen
llawer o ymdrech i gael gwared ag ef
pan ddaw’n bryd defnyddio’r polish
eto.

Dull o’i ddefnyddio:

* Mae rhwbio’n ysgafn a chlwtyn di-
lint neu glwtyn arian yn ffordd
effeithiol iawn o gael gwared a
darnau bach o afloywder neu bylni.

* Gan amlaf, gellir cael gwared ag
afloywder canolig trwy ei lanhau’n
ofalus a brwsh dannedd meddal iawn
a/neu swab gyda dw ra sebon (gall
dw rpoeth fod yn fwy effeithiol).

» Cofiwch sychu’r arwyneb yn drwyadl
oherwydd os oes rhywfaint o leithder
ar Ol ar yr arwyneb, gall wneud iddo
gyrydu. Sychwch yn drwyadl a
phapur cegin gwyn plaen.

e Ar ddur, copr neu bres, defnyddiwch
bolish sydd ychydig yn arw fel Prelim
neu bolish past tebyg neu bolish
mwy garw fel Solvol Autosol/
Autoglym. Mae angen bod yn ofalus
ac arbrofi wrth ddewis polish addas
ar gyfer pob arwyneb; gall Autosol
fod yn rhy arw ar gyfer pres er
enghraifft, gan achosi crafiadau man
ar yr arwyneb. Rhowch y mymryn
lleiaf ohono ar swab neu gadach
di-lint. Rhwbiwch yn ysgafn er mwyn
i’r past wneud ei waith — fel rheol,
byddwch yn gwybod pan fydd y
baw’n dechrau symud. Rhwbiwch yn
ysgafn a chadach di-lint neu swab
glan a gofalwch dynnu’r polish i gyd
neu efallai y gadewir 6l gwyn sy’n
gallu bod yn anodd ei symud.
Gweithiwch ar ddarn bach ary tro
gan ddefnyddio polish ar arwynebau
Ilyfn yn unig gan fod arwynebau garw
yn dueddol o ddal y polish. Gellir
defnyddio toddyddion fel IMS,
aseton neu wirod gwyn i dynnu
polish sydd dros ben.

Atal yr afloywder/pylu
rhag digwydd yw’r
dull mwyaf effeithiol.
Ceisiwch beidio a
thrafod metal wedi’i
bolisho heb fenig —
mae marciau bysedd

yn niweidiol iawn.

Yn y gorffennol,
defnyddid pob math o
bethau i drwsio
gwrthrychau, yn aml
beth bynnag fyddai’n
golygu bod modd
defnyddio’r gwrthrych
am fwy o amser.

* Yn aml, defnyddir polish llai garwe
wedi’i wneud a chalsiwm carbonad i
bolisho arwynebau metal meddal,
fel arian. Yma, caiff y calsiwm
carbonad (sydd i'w gael ar Amazon)
ei gymysgu’n bast gyda dwr wedi’i
ddadioneiddio, gwirod gwyn, aseton
neu IMS. Yna, gellir defnyddio swab
i’'w roi a’i rwbio’n ysgafn i'r
afloywder. Arhoswch nes ei fod yn
sych ac yna’i frwsio i ffwrdd a brwsh
bychan neu gallwch ddefnyddio
ychydig o doddydd i'w dynnu. Nid yw
hwn yn bolish crafog iawn ac felly
mae’n fwy diogel i'w ddefnyddio na
rhai cynhyrchion masnachol. Y
fantais arall yw bod modd brwsio
unrhyw olion i ffwrdd.

7. Polisho Pren

Yn dibynnu ar natur yr arwyneb, gellir
defnyddio dulliau a ddisgrifir yn adran
5 ilanhau pethau pren, ar yr amod
eich bod wedi cynnal y profion
angenrheidiol i ddechrau i sicrhau bod
y dull a ddewiswch yn ddiogel i’'w
ddefnyddio.

Gellir polisho pren hefyd, gan dynnu
baw a sgleinio’r arwyneb. Gellir
gwneud hyn trwy sgleinio cwyr a
roddwyd ar yr arwyneb. Mae’n bwysig
gwybod bod gormod o bolisho’n gallu
golygu bod polish yn crynhoi ac y gall
hyn anffurfio’r gwrthrych, denu a dal
baw a difrodi’r arwyneb.

Dull o’i ddefnyddio:

» Dylech roi cynnig ar ei rwbio’n ysgafn
a chadach meddal i ddechrau ond
peidiwch a gwneud hyn os yw’r
arwyneb yn plisgo neu’n ansefydlog
mewn ffordd arall.

* Mae cwyr Renaissance
(microgrisialog) yn gwyr synthetig ac
mae’n galed ar dymheredd yr
ystafell. Rhowch ychydig iawn ohono
gan ddefnyddio cadach meddal ac
yna’i rwbio’n ysgafn.

¢ Fel rheol, ni ddefnyddir polish cwyr
gwenyn ar wrthrychau mewn
amgueddfeydd, dim ond y lloriau,
gan y gall fynd yn ludiog ar
dymheredd ystafell sy’n golygu bod
llwch yn glynu wrth yr arwyneb.

» Peidiwch a chwistrellu polishau
silicon gan fod y rhain yn magu haen

o silicon sy’n gallu anffurfio’r
gwrthrych a bod yn anodd ei thynnu.

8. Atgyweirio

Mae angen ystyried gwaith
atgyweirio’n ofalus iawn a mynd ato
gan bwyll. Cyn ceisio gwneud gwaith
atgyweirio, mae’n bwysig ystyried pam
y penderfynwyd bod angen gwneud yr
atgyweirio. A oes angen atgyweirio’r
gwrthrych ynteu a oes modd ei ddeall
mewn ffordd arall, er enghraifft trwy
ailgreu llun ohono. Os yw’r gwaith
atgyweirio y tu hwnt i‘ch gwybodaeth
neu’ch arbenigedd chi, dylech holi
swyddog cadwraeth.

8.1. Beth Ddylech ei Ddefnyddio?

Yn y gorffennol, defnyddid pob math o
bethau i drwsio gwrthrychau, yn aml
beth bynnag fyddai’'n golygu bod modd
defnyddio’r gwrthrych am fwy o amser.
Yn aml, roedd y dulliau hyn yn ymyrrol
ac yn anffurfio’r gwrthrych ac roedd
llawer ohonynt yn gwneud mwy o
niwed i’r gwrthrych, e.e. er mwyn
trwsio crochenwaith a rhybedi, roedd
angen drilio tyllau yn y gwrthrych; os
yw’r rhybedi’n rhydu, gall y
crochenwaith dorri eilwaith. Pan fydd
yr hen waith atgyweirio’n dirywio,
mae’n aml yn achosi i ddarnau newid
eu lliw ac mae hynny’n gallu bod yn hyll
iawn.

Wrth drwsio gwrthrychau ym maes
cadwraeth heddiw:

* Dylai fod modd tynnu’r deunyddiau
oddi ar y gwrthrych heb ei ddifrodi.
Dylai’r glud heneiddio’n dda — fel nad
yw’r uniad yn methu ac na fydd yn
melynu wrth heneiddio.

Dylai’r glud fod yn wannach na’r
gwrthrych — ac felly os bydd straen ar
y gwrthrych, byddai’r glud yn rhoi
cyn i’r gwrthrych dorri, fel na fydd
rhagor o ddifrod i’r gwrthrych.

Y mathau o lud a ddefnyddir fwyaf ym
maes cadwraeth yw:

Lascaux

Mae’r cwmni hwn yn gwneud sawl
math o lud. Yn eu plith mae glud
acrylig, dyfrsail sy’n hydawdd mewn
dwr. Mae’n ddefnyddiol i drwsio pren a
deunyddiau organig. Os nad yw hwn ar



gael, defnyddiwch PVA asid-isel neu lud
pren. Gofalwch ei fod yn hydawdd
mewn dwr.

Paraloid B-72

Cyd-bolymer acrylig sydd ar gael ar
ffurf resin neu wedi’i gymysgu’n barod.
Mae’r resin yn hydawdd mewn aseton
a gellir ei gymysgu gan amrywio
cymhareb y toddydd i'r resin er mwyn
creu glud tenau y gellir ei baentio ar
graciau neu lud trwchus y gellir ei
ddefnyddio i ludo dau ddarn at ei
gilydd Mae’n ddefnyddiol ar gyfer
crochenwaith, pren, gwydr ac uniadau
bach mewn cerrig.

Nid yw’r bond sy’n cael ei greu gan
Paraloid B-72 yn un cryf. Gall ddal
gwrthrychau at ei gilydd, ond efallai na
fydd y bond yn ddigon cryf i gynnal y
gwrthrych — efallai y bydd angen
rhywbeth arall i'w gynnal. Nifyddy
bond yn ddigon cryf os bwriedir
defnyddio’r gwrthrych, fel rhan o
gasgliad trafod efallai, ac felly dylid
gofyn i swyddog cadwraeth beth arall
y gellid ei ddefnyddio. Byddwch yn
ofalus wrth ei ddefnyddio ar
arwynebau mandyllog gany gall y
glud symud i mewn i'r arwyneb

a newid ei liw.

Dylech drin glud fel toddyddion a
gwneud prawf i ddechrau i sicrhau nad
yw’r arwyneb yn colli ei liw nac yn
cymylu ac nad oes dim ohono’n cael ei
golli.

Mae’r mathau hyn o lud yn addas ar
gyfer y rhan fwyaf o wrthrychau 3D.
Argymbhellir yn gryf nad ydych yn
defnyddio glud i drwsio papur, tecstilau
na darluniau olew heb ofyn am gyngor
swyddog cadwraeth. Gallai defnyddio
glud anaddas niweidio’r pethau hyn am
byth.

8.2. Y Dull Cyffredinol ar gyfer
Atgyweirio:

¢ Defnyddiwch ficrosgop neu lamp sy’n
gweithredu fel chwyddwydr os oes
un ar gael.

» Ffitiwch y darnau sydd wedi malu at
ei gilydd yn ofalus gan sicrhau nad
yw’r ymylon yn rhwbio yn erbyn ei
gilydd — gallai hynny achosi mwy o
ddifrod.

e Ystyriwch a fydd angen rhywbeth i
ddal y gwrthrych tra bydd y glud yn
setio. Os felly, gofalwch fod gennych
Plastazote, padiau papur sidan di-
asid, bagiau tywod bach, cynhwysydd
a’i lond o ffa sych, neu badell gyda
thywod wrth law. Os rhowch haenen
lynu dros y tywod bydd yn helpu i
gadw’r gwrthrych rhag cael ei grafu.

e Torrwch sawl darn bach o dap

masgio a’u glynu wrth ymyl y fainc yn

agos at eich man gweithio.

Gofalwch fod ymylon yr uniadau yn

Ia n—dylid eu glanhau a thynnu

unrhyw saim trwy ddefnyddio aseton

ar swab gwlan cotwm.

e Os yw’r deunydd sydd i’'w drwsio yn

fandyllog neu’n amsugnol, paentiwch

haen o lud wedi’i deneuo ar yr

arwyneb a brwsh bach a gadael iddi

sychu. Mae hyn yn helpu i selio’r

ymylon lle bu’r toriad fel y gall y glud
greu bond yn hytrach na chael ei
sugno i mewn i’'r gwrthrych.

Paentiwch ychydig iawn o lud ar un

arwyneb ac unwch y ddau ddarn at ei

gilydd (gan greu uniad).

Profwch ymyl yr uniad & phen ewin

eich bawd. Os gallwch deimlo gwrym

bach nid yw’r uniad yn syth —
symudwch y darnau’n ofalus gan
deimlo ag ewin eich bawd hyd nes na
allwch deimlo’r gwrym. Sylwch:
efallai na fydd mod cael uniad hollol
lyfn os yw’r gwrthrych wedi sbringio.

Mae’r weithred o wneud gwrthrych

yn aml yn creu tensiwn o fewn y

gwrthrych, yn enwedig mewn gwydr

a chrochenwaith. Pan fydd y

gwrthrych yn torri, caiff y tensiwn ei

ryddhau ac mae hynny’n caniatdu i'r

darnau ehangu ychydig neu sbringio.

Felly, mae’n bosib na wnaiff y darnau

byth ffitio yn 6l at ei gilydd yn

berffaith. Ceisiwch gael y ffit orau
bosibl.

Gwthiwch y ddau ddarn at ei gilydd a

gafael mewn darn o’r td pmasgio.

Glynwch ef ar ran o’r gwrthrych

uwchlaw’r toriad yn eithaf cadarn.

Tynnwch y tap yn dynn dros yr uniad

a’i wasgu i lawr ar ddarn o’r

gwrthrych o dan yr uniad. Gwnewch

yr un peth a’r darnau eraill o’r ta p

hyd nes bod yr uniad yn cael ei ddal

at ei gilydd yn gadarn.

Rhowch rywbeth i ddal y gwrthrych

nes bod y glud wedi setio.

nad ydych yn
defnyddio glud i
drwsio papur, tecstilau
na darluniau olew heb
ofyn am gyngor
swyddog cadwraeth.

Gellir gwneud
atgyweiriadau bychan,
fel ail-bwytho styd ar
ddilledyn, gan
ddefnyddio edau
bolyester o’r un lliw ac
ailddefnyddio’r tyllau
gwni osydd yno’n
barod neu wni orhwng

edefion y ffabrig.

» Pan fydd y glud wedi setio tipyn, ond
heb galedu, ewch ati'n ofalus i
dynnu’r ta pmasgio ac unrhyw lud
sydd wedi treiddio o’r uniad. Ary
cyfan, mae’n haws gwneud hyn trwy
ddefnyddio toddydd ar swabiau
gwlan cotwm —gall aseton dynnu’r
rhan fwyaf o olion glud tra bydd y
glud yn ludiog a heb galedu, ond gall
dw rfod yn well ar gyfer PVA. Os
byddwch wedi rhoi gormod o
Paraloid B72, rholiwch ddeintbig
(toothpick) dros y glud (pan fydd yn
dal yn ludiog) fel ei fod yn lapio o
gwmpas y ffon ac yna gallwch
dynnu’r glud oddi yno. Cofiwch
lanhau dwy ochr y gwrthrych.
Peidiwch a gadael y tap masgio ary
gwrthrych am fwy nag ychydig oriau
gan y gallai adael 6l a staen arno.

* Gadewch i’r glud setio’n llwyr a
nodwch beth sydd wedi’i wneud ar
gofnod y gwrthrych.

8.3. Sut i Asesu Hen Waith
Atgyweirio

Mae’n demtasiwn cael gwared & hen
waith atgyweirio a rhoi rhywbeth llai
hyll, sy’n fwy cydnaws a chadwraeth yn
ei le. Byddai’n well holi swyddog
cadwraeth i drafod a ellir cael gwared a
gwaith atgyweirio gan y gallai hynny
ddifrodi’r gwrthrych. Gall fod yn anodd
dad-wneud hen atgyweiriad a gallai
wneud mwy o ddifrod i’r gwrthrych.
Dylech ystyried arwyddocad
hanesyddol y gwaith atgyweirio a
wnaed yn y gorffennol ac a oes
cyfiawnhad moesol dros gael gwared
ag ef. Mae atgyweiriadau a wnaed i
grochenwaith gan ddefnyddio rhybedi
yn arbennig o anodd eu dileu. Mae hen
waith atgyweirio’n hyll ond mae’n
ddiogelach gadael yr atgyweiriad fel y
mae. Os oes angen y gwrthrych i'w
arddangos a bod yr atgyweiriad yn
tynnu sylw, holwch swyddog
cadwraeth.

8.4. Atgyweirio trwy Bwytho

Gellir gwneud atgyweiriadau bychan,
fel ail-bwytho styd ar ddilledyn, gan
ddefnyddio edau bolyester yr un lliw ac
ailddefnyddio’r tyllau gwni osydd yno’n

barod neu wni orhwng edefion y
ffabrig. Gall triniaeth ymyrrol fel hyn ar
decstil wanhau’r gwrthrych ac achosi
rhagor o niwed. Dylai’r triniaethau
ymyrrol hyn, ac atgyweiriadau mwy o
faint gael eu gwneud gan, neu o dan
arweiniad, swyddog cadwraeth
tecstilau a dylid ymgynghori ag ef/hi
ynghylch pob triniaeth mewnwthiol.

9. Casgliad

Mae swyddogion cadwraeth
achrededig yn weithwyr proffesiynol
sydd wedi eu hyfforddi i safon uchel ac
mae bob amser yn werth cael eu
cyngor a’u comisiynu i wneud gwaith
cadwraeth ymyrrol cymhleth. Yn
ogystal, gallant hyfforddi’ch staff a’ch
gwirfoddolwyr i wneud tasgau
cadwraeth symlach yn ddiogel. Trwy
ddefnyddio’r dulliau a amlinellir yma yn
ofalus a chael dealltwriaeth dda o’ch
casgliad a’i anghenion, dylai pob
amgueddfa fod yn hyderus wrth fynd
i’r afael 4 gwaith cadwraeth sylfaenol,
gan arbed arian i chi a gwneud eich
casgliadau’n fwy cynaliadwy.

Adnoddau Cadwraeth Ar-lein

Nodiadau Sefydliad Cadwraeth Canada
(cCl): http://www.cci-
icc.gc.ca/resources-ressources/
ccinotesicc/index-eng.aspx

Conservation Online (CoOL):
http://palimpsest.stanford.edu/
Dolenni da, gwybodaeth gyffredinol ac
arbenigol. Wedi’i gynllunio ar gyfer
gweithwyr cadwraeth proffesiynol.

ReCollections: http://aiccm.org.au/
conservation/collection-care

Gwefan ddefnyddiol iawn gyda chyngor
cyffredinol da am ofalu am gasgliadau.

Preserving my Heritage:
WWWw.cci-icc.gc.ca

Fel uFel uchod, gwefan ddefnyddiol lle
mae un o brif sefydliadau’r byd yny
maes hwn yn rhoi cyngor cyffredinol
am ofalu am gasgliadau.

Institute of Conservation (ICON):
www.icon.org.uk. Corff cadwraeth yny
Deyrnas Unedig.

Y Gofrestr Gadwraeth:
www.conservationregister.com.
Cyfeiriadur ar-lein o swyddogion
cadwraeth sy’n gweithio yn y Deyrnas
Unedig; mae pob practis wedi cyrraedd
safon broffesiynol Icon sef Accredited
Conservator-Restorer, ACR.

Mae gwybodaeth am ddeunyddiau sy’n
atal afloywder ar gyfer storio i'w gweld
yn: http://bmagblog.org/2013/10/21/
how-to-protect-your-silver/

Cyflenwyr Deunyddiau
Cadwraeth

Mae’r Mae’r cwmniau isod yn cyflenwi
deunyddiau cadwraeth, yn cynnwys
papur sidan di-asid, menig, blychau
storio, sbyngau mwg, sugnwyr llwch
bach, a sugnwyr llwch amgueddfaol.

Ffon: 01379 647 400

Gwefan:
www.preservationequipment.com
Ebost:
info@preservationequipment.com

Conservation by Design Ltd

Timecare Works, 5 Singer Way, Woburn
Road Industrial Estate, Kempston,
Bedford MK42 7AW

Ffon: 01234 853 555
www.conservation-by-design.co.uk
Ebost: info@conservation-by-
design.co.uk

AIM Sut i Lwyddo

Conservation Resources (UK)
Ltd

15 Blacklands Way, Abingdon, Oxon,
0X14 1DY

Ffén: 01235 553166

Gwefan: www.conservation-
resources.co.uk

Ebost: sales@conservation-
resources.co.uk

CyflenCyflenwyr Paraloid a Lascaux

Mae llawer o gwmniau eraill ond mae
amrywiaeth dda o ddeunyddiau
cyffredinol gan y tri hyn.

Gwyddonol a Chemegol

Scientific & Chemical Supplies Ltd
Carlton House, Livingstone Road,
Bilston, West Midlands, WV14 0QZ
Ffon: 01902 402 402

Gwefan: www.scichem.net

Ebost: info@scichem.com

Cyflenwyr offer labordy fel jariau
toddyddion.

Edward W Mason Brush
Manufacturers

14 Brownfields, Welwyn Garden City,
Herts, AL7 1AN

Ffon: 01707 331911

Ebost: masonsbrushes@btconnect.com

Cyflenwyr brwshys o safon ragorol am
bris da iawn, yn aml yn rhatach na
brwshys colur tebyg.

Nilfisk-Advance Limited

Unit 24 Hillside Business Park,
Kempson Way, Bury St Edmunds,
IP31 7EA

Ffon: 01284 763 163

Gwefan: www.nilfisk-advance.com

Sugnwyr llwch a bagiau Nilfisk UZ964.
Maer sugnwr llwch hwn yn cael ei
wisgo am eich canol ac mae’n hawdd
iawn ei ddefnyddio mewn
amgueddfeydd.

Mae ffyn satay ar gael mewn
archfarchnadoedd a siopau cegin.

Gwla ncotwm (rhai wedi’u gwneud o
ddim ond cotwm sy’n amsugno orau) o
fferyllifeydd ac archfarchnadoedd.

Gellir prynu cadachau microffibr yn
Lakeland, John Lewis a rhai
archfarchnadoedd a gan gyflenwyr
nwyddau cadwraeth.

Mae Autoglym ac Autosol ar gael o
siopau modur, e.e. Halfords, siopau
nwyddau’r cartref a rhai
archfarchnadoedd.

Mae cadachau arian a chadachau copr
ar gael mewn siopau nwyddau’r cartref
ac archfarchnadoedd. Os chwiliwch ar
y rhyngrwyd, fe welwch lawer o
gyflenwyr.

Mae menyg nitril ar gael gan
Preservation Equipment ond maent yn
aml yn rhatach gan gyflenwyr
gwyddonol/meddygol. Edrychwch yn'y
Tudalennau Melyn neu ewch i wefan
Scientific and Chemical.

Gwirod Gwyn o siopau DIY.
Aseton o fferyllfeydd.

Gwirod Gwyn, Gwirod Methyl
Diwydiannol ac aseton gan gyflenwyr
gwyddonol, gweler Menig uchod.

Mae papur sidan di-asid hefyd ar gael
(ac yn rhatach gan amlaf) gan
gyflenwyr pecynnu lleol ac mae hefyd
ar gael gan y cyflenwyr nwyddau
cadwraeth. Gofalwch gael papur sidan
nad yw’n fyfferog nac yn sgleiniog.

Mae Plastazote hefyd yn rhatach gany
gwneuthurwr na gan y cyflenwyr
nwyddau cadwraeth. Chwiliwch am
wneuthurwyr lleol neu holwch:

Ramplas Ltd

84 Birmingham Road, Dudley, West
Midlands, DY1 4R)

Ffon: 01384 453160

Ffacs: 0121 535 7108

Ebost: info@ramplas.com

Gwefan: http://www.ramplas.com



Ar hyn o bryd, mae Ciaran Lavelle yn Swyddog Cadwraeth Gwrthrychau
gydag Ymddiriedolaeth Amgueddfeydd Birmingham lle mae hefyd yn
gweithio fel swyddog cadwraeth masnachol ac yn cynnig hyfforddiant
cadwraeth. Mae ganddo gefndir mewn archaeoleg a chadwraeth ac
astudiodd ar gyfer BSc mewn Archaeoleg a Phalaeoecoleg, Diploma OI-
radd mewn Treftadaeth Ddiwylliannol ac Astudiaethau Amgueddfaol o
Brifysgol Ulster yn ogystal 8 BSc ac MSc mewn Cadwraeth o Brifysgol
Caerdydd. Bu’n gweithio ar wrthrychau yng nghasgliadau amgueddfeydd
a phrosiectau archaeolegol o bedwar ban byd. Bu’n gweithio ar
brosiectau fel y Riverside Museum yn Glasgow, Amgueddfa Bryste, yr
Amgueddfa Wyddoniaeth, Celc Swydd Stafford, cloddiadau Ruwayda a
Rubayqa ar ran Prifysgol Llambed, cloddiad Agora Athen a Chloddiad
Methon ar ran UCLA yng Ngwlad Groeg. Mae ganddo brofiad o ddysgu
theori a sgiliau ymarferol cadwraeth, o weithio fel cynorthwyydd addysgu
ar raglen gadwraeth Prifysgol Caerdydd, o ddysgu mewn ysgolion maes ar
gyfer myfyrwyr ar raglen gadwraeth UCL Qatar, o gynllunio cyrsiau
cadwraeth ac ysgolion maes a dysgu ynddynt mewn Gwersyll Adfer gan

Treftadaeth Ddiwylliannol heb Ffiniau (CHWB) yng Nghosofo, ac o
brosiectau archaeolegol yn Nhwrcmenistan a Casachstan.

Mae Lizzie Miller yn gweithio fel Swyddog Cadwraeth Gwrthrychau a
Swyddog Cadwraeth Celc Swydd Stafford gydag Ymddiriedolaeth
Amgueddfeydd Birmingham (BMT) ac mae ganddi brofiad eang o
wrthrychau archaeolegol, hanesyddol a chelfyddyd gymwysedig. Ar 6l
ennill BA mewn Archaeoleg, bu’n hyfforddi ym Mhrifysgol Durham, gan
ennill MA gyda Rhagoriaeth yng Nghadwraeth Gwrthrychau Archaeolegol
ac Amgueddfaol, a oedd yn cynnwys lleoliad naw mis yn Amgueddfa
Genedlaethol yr Alban. Ers iddi raddio, bu Lizzie’n gweithio fel Swyddog
Cadwraeth Gwrthrychau yng nghanolfan gadwraeth Bevaringscenter Fyn,
Denmarc, ac mae wedi dilyn interniaeth Icon yn Amgueddfa Bolton yn
canolbwyntio ar gadwraeth ataliol. Yn ei swydd bresennol gyda BMT, mae
Lizzie’n cynnal triniaethau ymyrrol ar wrthrychau, yn hyfforddi interniaid
a gwirfoddolwyr ac yn gweithio ar gontractau cadwraeth masnachol ar
gyfer amgueddfeydd eraill.

Casgliadau Cadwraeth Ymyrrol Sylfaenol

